
kigarut tua sadjelungan kipangalj tua puzangalan

ka sicuayan, nu izua seman tjinukuyan 1 ginaljan tua se Payuan zuku,
kipulju a tagaljaqaljan 1 gqinaljan a mapuljat.

tuazua tjaturuvu anan a gemumaquma tua taqaljaqaljan, a patje tua
selemen a tjinukuyan, naka nu pukauii a kipusengsengan a sema kavuavuan.
azua ki makasimuluq a gadaw, a i1 qinaljan neka nu madjadjelidjeli, neka uta
nu semnasenai, neka nu paraziuziu, naka uta nu pacucun tua tilivi.

“aicu tja paulan a taqaljagaljan a mapuljat, saka mamamaw itjen a
kasuvetjevetjekan a kasuqaligalian,” ayaya a venarung a marka taqaljaqaljan,
manasika neka nu selaing a kipuneka a puvililjan a kipusa-u tazua vaivaik a
kitjukuda a sikataqaljan.

izua za kai itua Siisiu a mayatucu, “kisaseljangu a maleva tua malevaleva
a caucau, kisaseljangu a gemaung tua gemauqaung a caucau,” a aya.

mavan ka ini anan ka kemljang a se Payuan zuku a caucau tua patjara
Cemas, ka ini anan ka semupu tua Siisiu, izuanga a namayatucu a sivarungan.

a sinikitulu tua gemaljup nua se Payuan zuku a marka ruqaljuqaljup a
caucau inika manu sauraman tua sacemel. a marka raruqaljupan a caucau
tjaljaliavan a qinaljup niamadju, ljakua palemek tu tjaljakedrikedrian a

pinasuangalj niamadju tua inalap.

ka sicuayan, a marka ruqaljugaljup nu izua inalap a sacemel, tjara vinadis
anan a pakaleva tua mamazangiljan, gau azua zumanga a vutjulj sisiljevanga
a gemarugarut tua tagaljagaljan a pipaljing.

inika amin, nu izua a maqipeqipel a kinacemkeljan 1 gqinaljan, azua marka
ruqaljuqaljup a caucau tjara sangasan sakamaya a sematjez tiamadju tazua
sacemel a seman sinisupulju.

a palalaut, a ruqaljugaljup a caucau, amin a qgedril, a aljis, katua tequng
nua sacemel a adjugen tu namasan nimadju, kedri a sikipuqgarutan tua kanen.
ljakua a puzangalan nua varung nimadju napakatjezua aravac, ayatua a
namasan tjaljakudralan tua kakavelian tjaimadju, mavan a neka nu namalaulj
1 ginaljan tua siljeva nimadju.

azua inika kemljang tua semiljeva tua puzangalan a caucau, pazangal
aravac a malingdjelj itua kinateveteveljan nua se Payuan zuku.

“inika tjen a venudilj tua tja kamanguaq, azua naseman tjaparavac tua
salasaladj mavan a nasacaucau.” aicu a tulu, inika kaulavan angata a se

Payuan zuku a caucau.

